
Fil-bidu tat-tletinijiet tas-seklu
ghoxrin id-dinja kollha kienet
mahkuma mid-Depressjoni
I-Kbira 1i halliet tbatija kbira.
L-Ewropa kienet f’xifer il-gwerra.
Is-sahha tal-Fuhrer tal-Germanja,
Adolf Hitler kienet gieghda
titqawwa bil-kifu fil-bidu tas-sena
1935 kiser it-trattat ta’ Versaille u
beda jibni aimata kbira
fil-Germanja'. F’dan iz-zmien
il-kampanja kontra 1-Lhud
fil-Germanja Nazista lahqet

il-qofol taghha?. L-Italja fuq naha u Franza u.

l-Ingilterra fuq ix-xaqliba l-ohra jillitikaw fuq
l-Abbisinja**. Il-qiegha Ewropeja bdiet tishon
sew. Dan i¢-¢aqliqg ma setghax ma jaffettwax lil
Malta. Il-gvernatur ta’ Malta David G.
M.Campbell kien issospenda I-kostituzzjoni ta’
Malta n ha d-direzzjoni tal-Gzejjer Maltin
f*idejh fit-2 ta’ Novembru 1933°. Il-piki politi¢i
ta’ Malta thalltu mal-politika tal-Italja u
tal-Ingilterra. Il-kwistjoni tal-lingwa kienet
ghadha tahraq sew.

F’Mejju 1935, Malta flimkien mal-Imperu
Brittaniku kollu ¢¢elebrat il-gublew tar-Re Gorg
V bil-kbirS. Fit-8 ta’ Gunju, Malta laqghet bi
hgara lid-Delegat tal-Papa 1-Kardinal Alessio,
Enrico Maria Lepicier Membru tal-Ordni
tas-Serviti (ritratt fuq) li gie Malta biex jippresjedi

L-arma tal-Kardinal Lepicier

1-Kon¢ilju Regjonali ta” Malta u
Ghawdex u jinkuruna
lill-Madonna ta’ Pinu’.

I1-Kardinal Lepicier twieled 72
sena qabel fit-28 ta’ Frar 1863, s-
sitt wild minn tmienja ta Francois
Henri Lepicier u Marie-Claire
Hette go dar f’Passage St-Esprit
f>Vanconleurs i kienet taghmel
parti mid-djoc¢esi ta Verdun
fil-grigal ta’ Franza. Ghammduh
ftit granet wara u semmewh
Henri. Ta’ hmistax-il-sena  dahal
fl-Ordni tas-Serviti Ta’ Marija fil-kunvent
taghhom f’Fulham Road, Londra. Gie ordnat
sacerdot fis-19 ta’ Settembru 1885 u kkonsagrat
ar¢isqof fit-22 ta’ Mejju 1924. Fil-Kon¢istorju
tas-19 ta’ Dicembru 1927 il-Papa Piju XI
ghamlu Kardinal u r¢ieva t-titlu ta’ Santa
Susanna. Qabel gie Malta bhala Legat tal-Papa
ghall-Kunsill Regjonali ta’ Malta f’Gunju ta’
1935 kien appuntat Legat tal-Papa
ghac¢-¢elebrazzjonijiet ad unur ta’ Santa
Govanna d’Arko f’Orleans, Franza fl-1929 u
ghall-Kungress Nazzjonali Ewkaristiku
f’Kartagni f1-19308,

F1-1933 kien jahbat gheluq il-50 sena minn
meta Karmela Grima kienet semghet lehen
il-Madonna jsejhilha mil-kappella ddedikata

lit-Tlugh is-Sema ta’ Marija jew kit hi maghruta
I-Madonna Ta’ Pinu. Fis-6 ta’ Frar tal-1933 ftit
xhur wara li dan it-tempju kien inghata t-titlu
ta’ Bazilika mill-Papa Piju XI, I-Isqof
t’Ghawdex Monsinjur Mikiel Gonzi kiteb
lill-Kardinal Ewgenju Pacelli, l-ar¢ipriet
tal-Bazilika tal-Vatikan biex il-Kapitlu ta’ San
Pietru jaghti l-permess sabiex ix-xbieha
tal-Madonna Ta’ Pinu tigi nkurunata®. Billi
sentejn wara kien ser isir il-Kon¢ilju Regjonali
ta’ Malta u Ghawdex 1-Isqof Gonzi haseb li jkun
xieraq kieku l-inkurunazzjoni tal-Madonna ssir
mid-delegat tal-Papa fl-istess zmien. F1-24 ta’
Mejju 1933, l-isqof kiteb lil Monsinjur Giovanni
Bressan segretarju tal-Kapitlu tal-Vatikan'®
b’din il-proposta u 1-Papa laqa’din it-talba.

[24 ta’ Gunju 1933

SEJHA

, Dun Guzepp Portelli, Rettur tal-
| Bazilca Santwarju «ta’ Pinu» jitlob bil-
. kalb lid-devoti tal-«Madonna ta’ Pinu»
- sabiex jatu xi haga fil-gabra li bi hsie-
- bu jaghmel ghal-CURUNA TAD-DEHEB
- BIL-HAGIAR PREZZIUS. li biha sejra tigi
sollennement incurunata ix-Xbieha mi-
raculuza tal-Madonna «ta’ Pinu». 1l
curuna tcun maghmula mid-deheb u
I-hagar prezzjus moghtija mid-devoti.
Min irid jati xi haga, sewwa deheb
- chemm flus, jista' jibghatha lir-Rettur
li semmejna jew lill-Cappillan ta’ Mon-
sinjjur Iskof ta’ Ghawdex jew lil Patri
’ Antgﬂ minn Ghawdex fil-Cunvent tal-
- Patrijiet Ca’ppuccini tal-Furjana.
,}_,éﬁglp'il‘id jg_gh_l.nel t.iu:asui tal-Porcellana ta’
ol Ak nawrali u bilculur tondi jew ovali

Sejha ghall-gbir ta’ flus u deheb ghall-kuruna

L-Ghawdxin u I-Maltin li kienu ghenu kemm
felhu bil-flus u bix-xoghol volontarju biex
jinbena s Santwarju ta’ Pinu bdew jaghtu
kontribuzzjonijiet biex tinhadem il-kuruna
tal-Madonna. Permezz tal-Lehen is-Sewwa
tal-24 ta’ Gunju 1933, ir-rettur tal-Bazilika Ta’
Pinu Dun Guzepp Portelli ghamel sejha sabiex
jingabru flus u deheb ghal din il-kuruna'’.

[l-kuruna nhadmet fuq disinn tal-Kavalier
Vincenzo Bonello i kien id-direttur tal-Belle Arti

t’Malta. Il-kuruna ‘hija tad-deheb pur, tkila
hafna u mahduma b disinn floku u delicat * u
fiha ‘3 smeraldi, bosta brillanti, granati,
diamanti u hagra sewda ta’ valur kbir’'?. Dan
id-deheb u l-hagar prezzjuz gew irregalati
b’genorosita’ kbira minn [’ghawdxin u
[-maltin’. L-isqof Gonzi ‘i¢cahihiad minn salib
mizghud bid-diamanti avolja kien ghalih oggett
ta ghozza kbira u ta’ tifkiriet li ma jistax
Jjinsihom’ biex jitwahhal fuq il-kuruna!2,

Fid-29 t’April 1935 1-Isqof Mikiel Gonzi
kien Ruma minn fejn baghat ¢irkolari “ante
portam Latinam” fejn informa lill-kleru u 1-laj¢i
tad-djocesi t’Ghawdex 1i f’udjenza li kellu
mal-Papa hu kien mgharraf'li I-Papa kien hatar
lil Kardinal Lepicier bhala legat tieghu ‘sabiex
Jinkuruna sollenement il Qwadru mirakoluz ta’
Maria Assunta illi jinsab ivenerat fis-santwariu
tad-Diocesi ta’ Ghaudex maghrufb’ “Ta Pinu .’
L-Isqof kiteb li din ser tkun grajja kbira
ghad-Djocesi t’Ghawdex u li tibka miktuba
b’karattri tad-deheb fli storia tad-djocesi
mahbuba taghna’. Fi¢-¢irkulari mbaghad
itheggeg lill-Ghawdxin biex jippreparaw
rwiehom halli ‘tilqghu kif jixraq li jaghmel
poplu eminentement kattoliku, ir-Rappresentant
tal Vigariu ta’Kristu.”*. Fil-Breve tal-Papa Piju
XI bid-data tal-24 ta’ Mejju 1935 u ffirmata
mill-Kardinal Ewgenju Pacelli naqraw ‘Huwa
maghruf illi [-Vergni Marija Ta’ Pinu tant
ghamlet mirakli biex tpatti ghall-fidi tal-poplu
fiha, illi ’insara, b numru kbir mhux biss minn
Ghawdex, imma wkoll mid-djocesi vicina ta’
Malta jigu f’dan is-Santwarju biex jitolbu
lill-Madonna ghall-grazzji jew jirringrazzjawha
ta’dawk li jkunu galghu minn ghandha.
Ghalhekk billi dalwaqt ser jigi ¢celebrat
il-Kunsill Regjonali ta’ Malta, Huna I-Isqof ta’
Ghawdex jahseb li jkun xieraq i jiehu din
[-opportunita’ biex juri x-xewqa tieghu u
tal-poplu mmexxi minnu li ahna nordnaw li
[-Inkurunazzjoni tal-Madonna Ta’ Pinu ssir
[ isimna. Ahna niddikjaraw li ser nissapportjaw
dawn ix-xewqat b’qalbna kollha ghaliex ahna
konvinti li d-devozzjoni tal-Maltin u [-Ghawdxin
lejn Sidtna Marija tkompli titkattar. Biex
inkabbru s-sollenita’ ta’ dawn i¢-celebrazzjonjiet
il-persuna taghna ser tkun rapprezentata




II-Kardinal Lepicier fuq id-destroyer Wren
sejjer lejn Ghawdex

fic-ceremonja tal-Inkurunazzjoni minn wiehed
mill-Kardinali tal-Knisja Kattolika Rumana.
Bis-sahha ta’ din [-ittra appostolika u
bl-awtorita taghna, nafdaw din il-missjoni
f’idejn l-iben mahbub taghna, Alessju Enriku
Lepicier, tal-Ordni Presbiterali, bit-titlu ta’ Santa
Susanna u [-Legat taghna ghall-Kunsill
Regjonali Malti i semmejna qabel” .

F’Ghawdex bdiet it-thejjija spiritwali
ghall-Inkurunazzjoni tal-Madonna mill-Hadd
16 ta’ Gunju meta fil-Parro¢¢i kollha
t’Ghawdex saru priedki fuq 1-Inkurunazzjoni.
Nhar it Tnejn, it Tlicta u 1 Erbgha 17, 18 u 19
ta’ Gunju sar tridu fil-Bazilika Ta’ Pinu.
Fil-5.30 ta’ filghodu ta’ kull gurnata tat-tridu kien
hemm quddiesa bit-tqarbina u fis-6.30 ta’

fil-ghaxija kien hemm ir-re¢ta tar-ruzarju,
priedka u barka sagramentali.

II-Kardinal Lepicier laqqa’ il-Kunsill
Regjonali mill-Hadd 9 ta’ Gunju sal-Hadd ta’
wara. Nhar it-Tlieta 18 ta’ Gunju fil-5.00 ta’
fil-ghaxija 1-Kardinal Legat halla x-xatt
tad-dwana fil-Port il-Kbir fuq id-destroyer
tan-Navy Ingliza ‘Wren’ akkumpanjat
mil-Ar¢isqof Mauro Caruana, L-Isqof
t’Ghawdex Mikiel Gonzi u membri ohra
tad-delegazzjoni pontifi¢ja u wasal 1-Mgarr
Ghawdex fis-6.30.

L-Eminenza tieghu gie milqugh [-Mgarr
mill-Kummissarju t’Ghawdex, membri
tal-Kapitlu Katedrali t’Ghawdex u ta’ Kapitli
ohra tal-gzira, rapprezentanti tal-kleru u
tad-dipartimenti ¢ivili u folla kbira ta’ nies
mimlija entuzjazmu. IlI-Gwardja tal-Unur giet
moghtija mill-kumpanija Ghawdxija tal-King’s
Own Malta Regiment taht il-kmand tal-Kaptan
M. Apap Bologna u mmexxija mil-Kurunell
P.R. Worrall tad-Devonshire Regiment'>. Wara,
il-Kardinal sema’ l-indirizz ta’ merhba mill-Isqof
t’Ghawdex minn fuq tron li tpogga apposta
fix-xatt tal-Mgarr. Kif ra dik il-folla mhegga
|-Kardinal wiegeb ghat-tislima tal-Isqof billi
faklkar lill-fidili d-Diskors tal-Muntanja u fisser
fil-qosor il-Bejatidudni. Imbaghad 1-Kardinal
flimkien mal-Isqofu d-delegazzjoni tieghu telqu
f’karkejd lejn ir-Rabat u t-toroq li ghaddew

wasla tal-Kardinal fil-port ta’ I-imgarr.

minnhom kienu mizghuda bl-
Ghawdxin kollhom mhegga
jilgghu bil-ferh lil-Eminenza
tieghu. Kif wasal ir-Rabat
il-Legat gie milqugh bid-daqq
tal-qniepen u l-isparar tal-murtali.
Il-laqgha tal-folla lahget il-qofol
taghha meta wasal quddiem
il-palazz tal-Isqof fejn kellu
joqghod il-Kardinal kemm idum
Ghawdex'®. L-ghada 1-Erbgha
19 ta’ Gunju saret ikla kbira ghad
unur tal-Kardinal fis-sala 1-kbira
tas-Seminarju ta’ Ghawdex li
ghaliha kienu mistiedna mitt
rab',

Il-funzjoni tal-Inkurunazzjoni saret wara
nofsinhar tal-Hamis 20 ta’ Gunju 1935, festa
tal-Corpus Christi li dak iz-zmien kienet festa
kkmandata u ma jsirx xoghol. Fis-7.30 ta’
fil-ghodu ta’ din il-gurnata, 1-Kardinal tela’
proc¢essjonalment mill-palazz tal-Isqof
ghall-katidral ta’ Ghawdex. ‘/t-Trigat kienu fgati
bin-nies’ '°. L-Isqof Monsinjur Mikiel Gonzi
qaddes pontifikal fil-katidral u 1-Kardinal
Lepicier assista mit-Tron. Il-knisja kienet
imballata bin-nies u hafna spi¢¢aw barra
fil pjazza tal katidral. Il folol li kien hemm
Ghawdex dakinhar kienu kbar. Numru kbir ta’
devoti tal-Madonna Ta’ Pinu gasmu minn Malta
ghal Ghawdex. Il-karozzi tal-linja bejn il-Belt
u I-Marfa mimlija dags bajda hadmu bla waqfien
minn fil-ghodu kmieni u l-istess ghamlu l-vapuri
li jgorru l-passigieri bejn Malta u Ghawdex.
Mill-Marfa garrew il-passiggieri l-s.s. Lady
Strickland u 1-s.s. King of England u mix-xatt
tal-Belt Valletta hadmu l-s.s. Golly ul-s.s. Silver
Jubilee'. 1l-vapur li kien jghabbi l-vetturi garr
numru kbir ta’ karrozzi lejn Ghawdex li allura
zied it-traffiku f”dik 1-gzira bhal qatt gabel®.

Minn kmieni wara nofsinhar fix-xemx tahraq
ta’ Guniju l-pellegrini bdew b’kull mezz possibli
jagbdu trigthom lejn is-Santwarju ta’ Pinu. Min
telaq bil-mixi, min mar bix-xarabank, bit-taxi
jew bil-karozza tieghu. I1-pulizija zammet I-ordni
fit-toroq li jwasslu ghall-Bazilika. Il-kwadru
bl-imagini ta’ 1-Assunta mpingi fI-1619 minn
Amadeo Perugino u li minnu tkellmet il-Vergni

Parti mill-folla tan-nies migbura fil-Pjazza tal-Knisja Ta’ Pinu

Marija ddendel fuq artal mibni apposta fuq
plan¢ier quddiem il-bieb prin¢ipali
tas-Santwarju.

Fil-5.00 ta’ wara nofsinhar wasal il-Kardinal
Lepicier bl-isqfijiet ta’ Malta u Ghawdex wiehed
fuq kull naha, segwit mid-delegazzjoni pontificja
u eskortat mil-kavallerija tal-pulizija. L-elufta’
nies li ngabru fil-pjazza tal-knisja laqghu
d-Delegat tal-Papa b’¢capcip kbir u ghajjat ta’
‘Viva l-Papa’.

Il Kardinal imbaghad dahal gol Maqdes
akkumpanjat bil-kant sagru mil-kor
tas-Seminarju Episkopali ta’ Ghawdex fejn
tkantaw il-Vespri Sollenni u 1-Ghasar Pontifikali
mmexxija mill-Eminenza tieghu 1-Kardinal u
assistit mil-kapitlu tal-Katidral ta’ Ghawdex.

Wara [-Ghasar il-Kardinal akkumpanjat
mill-isqfijiet tal-gzejjer Maltin, il-Kapitlu




tal-Katidral u 1-Kapitli tal-Kollegjati
ta’Ghawdex flimkien ma hafna qassisin u
religjuzi hareg mill-knisja f*pur¢issjoni qasira li
haditu hdejn il-planc¢ier fejn kien hemm
il-kwadru tal-Madonna. Fil-pur¢issjoni kien
hemm ukoll il-Prim Imhallef Sir Arturo Mercieca
li kien jirraprezenta l-poplu igorr fuq ‘kuxxin
tal-bellus il-kuruna li biha kienet sejra tigi
imzejna [-Madonna’ '°. ‘Kif waslu fuq
il-planc¢ier 1-Isqof Gonzi qara [-Brevi fejn
il-Qdusija tieghu il-Papa Piju XI awtorizza
l-inkurunazzjoni tax-xbieha tal-Madonna Ta’
Pinu. Imbaghad inqara 1-Att Notarili quddiem
ir-rapprezentant tal-poplu Sir Arturo Mercieca
fejn ir-rettur tal-Knisja ta’ Pinu Dun Guzepp
Portelli nghata obbligazzjoni perpetwa sabiex
jipprotegi l-kuruna tal-Madonna Ta’ Pinu.

g

[I-Kardinal Legat tela’ t-targiet ta’ quddiem
il-kwadru u kommoss ghall-ahhar, pogga
l-kuruna fuq ras il-Madonna fost ¢apcip u
ghajjat ta’ ferh ta’ dawk prezenti li kien ilhom
Jistennew din l-okkazjoni s-snin .

Daqqew il-qniepen tas-santwarju u
tal-knejjes ta’ Ghawdex kollu u gew sparati salut
wara l-iehor. I-Isqof Gonzi li ra holma tieghu
ssir rejalta’ ghamel diskors qasir fejn spjega
s-sinifikat ta’ din i¢-cerimonja. “Ferh kbir
qieghed jimlieli qalbi tant illi ma nistax insib
kliem biex infissru” qal 1-isqof imqangal ......
“nesprimi sens ta’ ringrazzjament lil Alla fug
kollox li wara li tana il-grazzja i naraw dan
is-santwarju mgholli ghad-dinjita ta’ Bazilika
issa tana x-xorti wkoll naraw l-inkurunazzjoni
tal-ghaziza Omm Alla bid-deheb tal-irgiel u
n-nisa taghkom bhala sinjal ta’ gima lejn
il-Madonna. U intom gejtu minn kullimkien biex

tassistu ghal din l-inkurunazzjoni u qalbkom

bhal qalbi gieghda thabbat bl-entuzjazmu u ma

dan l-entuzjazmu qieghed jassocja ruhu

[-Kardinal Lepicier li bhala iben ta’ Marija, kif
qalilna hu stess f’kull ¢irkustanza li tkellem kien

qieghed jistenna bil-hrara dan il-mument sabih

u sollenni...” u jkompli “....din id-devozzjoni
(Iejn il-Madonna) xeghlet iktar u iktar meta 52

sena ilu, Marija sejhet lil Carmela Grima u

uriet li ghazlet dan il-lok fil-kwiet tal-kampanja,

imdawwar minn dawn I-gholjiet sbieh, boghod
mil-irvell tal-ibliet u minn hawn riedet li jinxterdu

Xita ta’ grazzji u ta’ konverzjonijiet u intom ridtu

li f’dan il-post turu l-imhabba taghkom u

tellaghjtu dan it-tempju u flimkien mas-sacerdoti
illum geghdin twettqu din l-imhabba u geghdin
tistiednu biex din ix-xbieha ghaziza ta’ Marija

tkun inkurunata bhala sultana tal-gzejjer
taghna. Din il-kuruna tkun bhala
ringrazzjament ghal gid kollu li ghamlet
maghna......”" L-isqofjispi¢ca d-diskors tieghu
fejn jitlob lill-Madonna biex tmexxi
lill-awtoritajiet spiritwali u ¢ivili, lis-so¢jeta’ u
lill-familji ta’ Malta u Ghawdex. Id-diskors
tal-Isqof qanqal wisq lil dik il-folla migbura u
hafna minn dawk li kien hemm bkew bil-ferh u
bl-emozzjoni.

13

[1-Kardinal Lepicier kuntent u mpressjonat
bil-kbir bl-entuzjazmu ta’ dawk prezenti ma
felahx ma jurix l-apprezzament tieghu. “ Liema
pjacir, liema ferh, liema hena” qal il-Legat
tal-Papa, “ghalija wiehed mis-servi ta’ Marija
li messitni x-xorti inkun maghzul biex f’isem
il-Papa nqieghed fuq ras Marija Assunta
il-kuruna tad-deheb li offrejtulha. Ferhu hena
li ggedded u tkattar fina t-tama ta’ dik
il-konsolazzjoni u I-paci bla tmien li naraw lil
Vergni Imqgaddsa nkurunata ghal dejjem
fis-sema.” 1l-Legat qal li l-hagar prezzjuz ta’
din il-kuruna jissimbolizza tliet ghamliet ta’ tezori
li jzejnu lil Marija. “Fl-ewwel gemmi naraw
il-Kuncizzjoni Immakulata taghha, il-purita’,
l-umilta, d-dedikazzjoni shiha taghha
ghall-adorazzjoni t’Alla li ppredestinaha
ghall-oghla quécéata tal-holgien kollu. Fit-tieni
hagar prezzjuz naraw il-krejatura l-iktar vicina
lejn Alla, li fl-umilta” taghha taccetta i ssir
[’Omm t’Alla u tinghagad m’Alla f 'rabta l-iktar
intima. Imbaghad fit-tielet ghamla ta’ hagar

prezzjuz naraw  it-tbatija u d-dulur
tal-Ko-redentrici tal-bniedem, issofri ma Binha
Gesu" l-passjoni u l-konsegwenzi tad-dnub li
qatt ma niggisha.”

“Dawn huma t-tliet taghlimiet kbar
ghall-hajja taghna,” kompla 1-Kardinal “biex
nilhiqu l-iskop tal-hajja u I-hena ta’ dejjem.
Nimitaw lil Marija fil-purita’ taghha, nitghallmu
minnha l-umilta” u nosservaw il-ligi tal-volonta”
t’Alla li torbotna mieghu u nissagrifikaw dak
kollu [i jbieghdna mill-imhabba ta’ Binha.
Kattru fikom id-devozzjoni lejn Marija u Marija
twassalna ghand Gesu'. Marija aghti lil dan
il-poplu li jippersevera sal-ahhar fl-imhabba
t’Ibnek, biex kif illum ahna poggejna fuq rasek
din il-kuruna, fl-ahhar tkun int li tinkuruna Iil
dawn il-fidili tieghek u lill-Kardinal Legat.” U
spicca d-diskors tieghu billi esklama “Viva
Marija Regina. Viva il-Papa. Viva Kristu Re”.
U I-folla rrepetiet dawn it-tliet ghajtiet qishom
l-eku qawwi tal-kliem tal-Kardinal. Fl-ahhar
tac-ceremonja tkanta t-7e Deum u 1-folla xterdet.

L-ghada fil-ghodu, I-gimgha 21 ta’ Gunju
l-Kardinal Legat telag minn Ghawdex.
Fl-Imgarr ingabret folla kbira sabiex issellimlu
u tir¢ievi l-ahhar barka tieghu qabel ma jitlaq
lura. Fis-6.00 ta’ fil-ghaxija tal-istess gurnata
il-Kardinal halla Malta fuq il-vapur taljan
‘Milano’ fost 1-ghajjat ta’ ‘Viva l-Papa’ min-nies
li kienu fuq is-swar u fuq mijiet ta’ dghajjes
fil-port il-kbir'®"". 1l-‘Milano ’kien akkumpanjat
minn zewg destroyers Inglizi ‘Wishart’ u
‘Witshed’ sa ghoxrin mil il-barra minn Malta®.

Il-qoxra ta’ quddiem tal-ktieb ta’titkira stampat Ruma, 1935

[I-Kardinal Lepicier miet minhabba anemija
perni/ja f1-20 ta’ Mejju 1936, hdax il-xahar biss
wara li halla Malta?'.

NB. Nixtieq naghti r-rikonoxximent tieghi
lill-Lehen is-Sewwa minn fejn ittiehdu r-ritratti.

Nota Editorjali: It-test originali tal-priedka u
I-kwotazzjonijiet minn fuq il-gazetti gew
irrangati ghall-Malti ta’ zmienna peress li kienu
miktuba bl-ortografija tal-Malti antika.

